
Мақалада Солтүстік Қазақстан жағдайында симменталь тұқымының əртүрлі өндірістік тип-
теріне жататын бұқашықтарды өсірудің өсу, даму ерекшеліктері мен экономикалық тиімділігін 
зерттеу нəтижелері ұсынылған. Тəжірибе ауыл шаруашылығы кəсіпорны базасында азықтандыру 
жəне күтіп-бағудың бірдей жағдайларында өткізілді. Зерттеу үшін əрқайсысы 12 бастан тұратын 
сүтті-етті, сүтті жəне етті-сүтті өндірістік типтердегі жануарлардың үш тобы құрылды. Бұқа-
шықтардың тірі салмағы, орташа тəуліктік салмақ қосуы, өсу қарқындылығы жəне оларды өсірудің 
негізгі экономикалық көрсеткіштері салыстырмалы түрде бағаланды. 

Зерттеу нəтижесінде өндірістік типтің жануарлардың өнімділік көрсеткіштеріне статисти-
калық тұрғыдан шынайы əсер ететіні анықталды (P<0,05–0,001). Ең жоғары көрсеткіштер етті-
сүтті типтегі бұқашықтарда байқалды: олардың 18 айлықтағы тірі салмағы 513,5 кг, ал орташа 
тəуліктік салмақ қосуы 915 г құрады. Дисперсиялық талдау өндірістік типтің тірі салмақ өзгергіш-
тігіне əсер ету үлесінің айтарлықтай екенін көрсетті (η² 0,508-ге дейін). Регрессиялық талдау тірі 
салмақтың жасқа тəуелділігінің жоғары дəрежесін анықтады (R²=0,997–0,999). Экономикалық баға-
лау бойынша етті-сүтті тип ең жоғары пайдамен (252 600 теңге), рентабельділікпен (69,5%) жəне 
өнімнің ең төмен өзіндік құнымен (754 теңге/кг) сипатталды. Алынған нəтижелер сиыр етін өндіруде 
етті-сүтті типтегі бұқашықтарды пайдаланудың тиімділігін дəлелдейді. 

В статье представлены результаты исследования роста, развития и экономической эффек-
тивности выращивания бычков симментальской породы разных производственных типов в усло-
виях Северного Казахстана. Эксперимент проводили на базе сельскохозяйственного предприятия. 
Были сформированы три группы животных по 12 голов в каждой, содержавшихся в одинаковых усло-
виях кормления и содержания. В ходе исследования проводили регулярное взвешивание молодняка, 
рассчитывали абсолютный и среднесуточный приросты, анализировали возрастную динамику 
живой массы и определяли основные показатели экономической эффективности выращивания всех 
изучаемых производственных типов. 

Установлено статистически значимое влияние производственного типа на показатели про-
дуктивности животных (P<0,05–0,001). Наиболее высокие результаты получены у бычков мясомо-
лочного типа: живая масса в возрасте 18 месяцев составила 513,5 кг, среднесуточный прирост 
живой массы – 915 г. Дисперсионный анализ показал, что доля влияния данного фактора на вариацию 
живой массы была значительной (η² – до 0,508). 

Регрессионный анализ выявил высокую степень зависимости живой массы от возраста 
животных (R²=0,997–0,999). Экономическая оценка показала, что выращивание бычков мясомолочно-
го типа характеризовалось наибольшей прибылью (252 600 тенге) и рентабельностью (69,5%), а 
также самой низкой себестоимостью продукции (754 тенге/кг). 

Полученные результаты подтверждают высокую эффективность использования бычков 
мясомолочного типа для производства говядины. 

Ключевые слова: симментальская порода, бычки, мясная продуктивность, рост, кормление. 
 

ASSESSMENT OF BIOLOGICAL AND ECONOMIC PERFORMANCE INDICATORS  
OF SIMMENTAL BULLS OF DIFFERENT PRODUCTION TYPES  

UNDER THE CONDITIONS OF NORTHERN KAZAKHSTAN 
 

Shegenov S.T. – Candidate of Agricultural Sciences, Associate Professor, Department of agriculture and 
bioresources, Sh. Ualikhanov Kokshetau University NLC, Kokshetau, Republic of Kazakhstan. 

Alpyssov A.R. – Senior Lecturer, Department of agriculture and bioresources, Sh. Ualikhanov Kokshetau 
University NLC, Kokshetau, Republic of Kazakhstan. 

Bekimova G.B.* – PhD, Associate Professor, Department of agriculture and bioresources, Sh. 
Ualikhanov Kokshetau University NLC, Kokshetau, Republic of Kazakhstan. 

Yeszhanova E.B. – Candidate of Agricultural Sciences, Kazakh Research Institute of Livestock and 
Fodder Production LLP, Almaty, Republic of Kazakhstan.  
 

The article presents the results of a study on the growth, development, and economic efficiency of 
raising Simmental bulls of different production types under the conditions of Northern Kazakhstan. The 
experiment was conducted at an agricultural enterprise. Three groups of animals, with 12 bulls in each group, 
were formed and kept under identical feeding and housing conditions. 

Production type was found to have a statistically significant effect on animal productivity indicators 
(P<0.05–0.001). The highest results were obtained in meat-and-dairy-type bulls: their live weight at 18 months 
of age reached 513.5 kg, and their average daily weight gain was 915 g. Analysis of variance showed that this 
factor accounted for a substantial proportion of the variation in live weight (η² up to 0.508). 

Regression analysis revealed a strong relationship between live weight and animal age (R²=0.997–
0.999). The economic assessment showed that raising meat-and-dairy-type bulls generated the highest profit 
(KZT 252,600) and profitability level (69.5%), as well as the lowest production cost (KZT 754/kg). 

The results confirm the high efficiency of using meat-and-dairy-type bulls for beef production. 
Keywords: Simmental breed; bulls, beef productivity, growth, feeding. 

 
Кіріспе. Мал шаруашылығы Қазақстан Республикасының аграрлық секторының негізгі бағыттары-

ның бірі болып табылады. Сиыр етін өндіру тиімділігін арттыру тұқымдардың генетикалық əлеуетін ұтым-
ды пайдаланумен жəне жануарлардың неғұрлым өнімді типтерін таңдаумен тікелей байланысты. Ірі қара 
малдың симменталь тұқымы өзінің əмбебаптылығы мен жоғары бейімделгіштігінің арқасында кеңінен та-
ралған. Алайда тұқым ішінде өнімділік бағыты бойынша ерекшеленетін əртүрлі өндірістік типтер бөлінеді. 

Зерттеудің мақсаты əртүрлі өндірістік типтегі симменталь тұқымды бұқашықтардың өсуін, 
дамуын жəне өнімділік қасиеттерін зерттеу болды.  

Зерттеу міндеттері: 
1. Əртүрлі өндірістік типтегі симменталь тұқымды бұқашықтардың өсу динамикасын тірі салмағы 

мен орташа тəуліктік салмақ қосуы бойынша зерттеу.  
2. Бұқашықтардың дене бітімінің сызықтық өлшемдері мен индекстерін анықтап, олардың жасына 

жəне өндірістік типіне байланысты қалыптасу ерекшеліктерін салыстырмалы бағалау.  

3. Сүтті, сүтті-етті жəне етті-сүтті типтегі бұқашықтардың өнімділік көрсеткіштерін салыстыру жəне 
өсіруге неғұрлым тиімді өндірістік типті анықтау. 

Зерттеу материалы мен əдістемелері. Зерттеулер Солтүстік Қазақстан облысы Айыртау ауданын-
да орналасқан «Жақан» ЖК-да жүргізілді. Əрқайсысында 12 бастан тұратын үш топ қалыптастырылды. 
Бірінші топқа сүтті типтегі, екінші топқа – сүтті-етті, үшінші топқа – етті-сүтті типтегі бұқашықтар енгізілді. 

Жануарлар бұқашықтардың өнімділік қасиеттерінің толық көрінуіне ықпал ететін бірдей азықтан-
дыру жəне күтіп-бағу жағдайларында өсірілді. 

Тəжірибе барысында: 
• ай сайын өлшеу жүргізілді,  
• дене бітімінің сызықтық өлшемдері өлшенді,  
• дене бітімі индекстері есептелді,  
• орташа тəуліктік салмақ қосу талданды.  
Азықтандыру БҒЗИ [1, 28б.] нормалары бойынша тəуліктік салмақ қосуы кемінде 800 г қамтамасыз 

етіле отырып жүргізілді. Алынған мəліметтер Е.К. Меркурьеваның əдістемесі бойынша биометриялық 
өңдеуден өткізілді [2, 16б.]. 

Зерттеу нəтижелері. Тəжірибедегі бұқашықтарды азықтандыруды ұйымдастыру кезінде ауыл ша-
руашылығы кəсіпорнында дайындалатын азықтар пайдаланылды. Тұтынылған азық мөлшері 1-кестеде 
келтірілген (1-ші кесте). 
 

1 кесте – Тəжірибе кезеңіндегі азық шығыны, кг/бас 
 

Азық Өндірістік типтер 
Сүтті Сүтті-етті Етті-сүтті 

Қаймағы алынбаған сүт  220 220 220 
Майы алынған сүт 610 610 610 
Құнарландырылған азық 980 983 990 
Пішен 477 480 490 
Сүрлем 3422 3488 3485 
Сабан 165 165 165 
Азық өлшемдерінің мөлшері, ц 30,1 30,2 30,3 
1 азық өлшеміндегі қорытылатын протеин, г 106,4 106,7 106,9 

 
1-кесте мəліметтерінен барлық үш топтағы бұқашықтардың шамамен бірдей мөлшерде азық тұтын-

ғанын көреміз. Сонымен қатар белгілі бір айырмашылықтар байқалды. Етті-сүтті типтегі жануарлар бүкіл 
кезең ішінде 30,3 ц азық өлшемін, сүтті типтегілер – 30,1 ц, ал сүтті-етті типтегілер – 30,2 ц тұтынды. 

Нормаларға сəйкес бұқашықтар қорытылатын протеиннің жеткілікті мөлшерін тұтынды. Орта 
есеппен бір азық өлшеміне 106,4–106,9 г қорытылатын протеин келді. 

Көптеген зерттеушілер арасында өсу процесіне қатысты əртүрлі көзқарастар бар [1, 30б., 3, 185б]. 
Сонымен қатар олардың көпшілігі өсу – бұл тірі салмақтың артуы деп есептейді [4, 256б, 5, 40б.]. 

Біз тəжірибедегі бұқашықтардың əртүрлі жас кезеңдеріндегі тірі салмағының өзгеруін зерттедік. Алынған 
көрсеткіштер 2-кестеде берілген (2-ші кесте). 
 

2 кесте – Бұқашықтардың тірі салмағының динамикасы, кг 
 

Жасы, ай Өндірістік типтер 
Сүтті Сүтті-етті Етті-сүтті 

Жаңа туған  30,0±2,0  31,2±2,1  31,5±1,9  
3  101,4±3,5  103,1±3,0  110,2±2,7  
6  162,2±4,1  164,7±4,2  186,7±3,8*  
9  230,1±6,3  232,8±5,9  267,6±5,2  
12  303,8±5,9  307,6±6,1  348,7±6,1**  
15  381,6±7,4  388,5±7,3  430,8±7,4  
18  459,8±7,2  472,0±6,8  513,5±8,6**  

 

*Р>0,99; **Р>0,999.  
 

2-кесте мəліметтерін талдай отырып, туған кезде бұқашықтардың тірі салмағы іс жүзінде бірдей 
болғанын көреміз (30,0–31,5 кг). Тəжірибе жүргізу барысында əртүрлі топтағы бұқашықтардың тірі сал-
мақ динамикасы айтарлықтай өзгерді, əсіресе сүтті жəне етті-сүтті өндірістік типтегі жануарлар топтары 
арасында. Мысалы, 6 айлық жаста бұл айырмашылық 24,5 кг (13,2%), 12 айлықта – 44,9 кг (12,9%), 18 
айлықта – 53,7 кг (10,5%) құрады. Сонымен қатар 6 айлық жаста айырмашылық Р>0,99 кезінде сенімді 
болды, ал 18 айлық жаста аталған бұқашықтар топтарының тірі салмағындағы айырмашылық Р>0,999 
кезінде өте жоғары сенімді болды. 

Сүтті-етті өндірістік типтегі бұқашықтар бұл көрсеткіш бойынша аралық орын алды. Жалпы алған-
да, тəжірибедегі жануарлар тəжірибе соңында (18 ай) жоғары тірі салмаққа жетті (459,8–513,5 кг). 

Көптеген ғалымдардың зерттеулері жануар дене массасының абсолюттік өсуі ересек жануар 
массасының шамамен 1/3 бөлігіне жеткенге дейін артатынын, содан кейін біртіндеп төмендейтінін анық-
таған. Сонымен қатар дене массасының, сызықтық өлшемдердің жəне жануар денесі көлемінің ұлғаю 
процестерінің қарқындылығы белгілі бір кезеңдегі абсолюттік көрсеткіштер мен салыстырмалы өсу жыл-
дамдығы бойынша бағаланады. Килограммен көрсетілген абсолюттік өсу көрсеткіштері практикалық 
тұрғыдан маңызды болып табылады. 3-кестеде біз алған көрсеткіштер ұсынылған (3-ші кесте). 
 

3 кесте – Бұқашықтардың салыстырмалы өсу жылдамдығының көрсеткіштері, % 
 

Жас кезеңдері, ай Өндірістік типтер 
Сүтті Сүтті-етті Етті-сүтті 

0-3  108,6 107,0 111,2 
3-6  46,1 46,0 51,5 
6-9  34,6 34,2 35,6 
9-12  27,6 27,6 26,4 
12-15  22,7 23,2 21,1 
15-18  18,5 19,4 17,5 

 
3-кестеден əрбір келесі жас кезеңінде алдыңғы кезеңмен салыстырғанда салыстырмалы өсу 

жылдамдығының төмендейтіні көрінеді. Ең жоғары өсу жылдамдығы 6 айлық жасқа дейін, яғни бұқа-
шықтардың жыныстық жетілуінің басталу кезеңінде байқалды. 12 айлық жасқа қарай, яғни жануарларды 
етке соя бастайтын кезеңде, өсу жылдамдығы күрт баяулағанымен, əлі де жеткілікті жоғары деңгейде 
қалды [6, 14б., 7, 12б]. 15 жəне 18 айлық жаста – етке ең көп мөлшерде жас мал сойылатын кезеңде – 
салыстырмалы өсу жылдамдығы одан əрі төмендеді [8, 96б]. Кейбір ауыл шаруашылығы кəсіпорында-
рында жас малды ұстап тұратын екі жасқа қарай, жекелеген зерттеушілердің пікірінше, өсу іс жүзінде 
тоқтайды немесе өте төмен жылдамдықпен жалғасады [9, 132б., 10, 28б., 11, 188б.]. 

Өсу қарқындылығының шаруашылыққа пайдалы белгі ретіндегі маңыздылығын ескере отырып, 
оның жоғарылауы, əдетте, жануарлардың ет өнімділігінің артуымен жəне азықтың тірілей салмақ өсіміне 
жұмсалу тиімділігінің жақсаруымен қатар жүретінін атап өткен жөн. Өсу қарқындылығы мен өнім өсімінің 
бірлігіне жұмсалатын азық шығыны арасында теріс корреляциялық байланыс (r = –0,60…–0,70) анықтал-
ған [12, 1446б., 13, 2026б., 14, 370б.]. Алайда бұл туралы тəжірибедегі жануарларды бақылау союының 
нəтижелерін жəне алынған ұшаларды сүйектен ажырату жұмыстарын қарастырған кезде неғұрлым нақты 
айтуға болады. 

Əртүрлі өндірістік типтегі симменталь тұқымды жануарларға зерттеу жүргізу барысында біз тəжі-
рибедегі жас малдың салмақтық өсу коэффициенттерін де зерттедік. Алынған нəтижелер 4-кестеде 
берілген (4-ші кесте). 
 

4 кесте – Тəжірибедегі бұқашықтардың салмақтық өсу коэффициенттері 
 

Жас кезеңдері, ай Өндірістік типтер 
Сүтті Сүтті-етті Етті-сүтті 

0-3  3,38 3,31 3,49 
0-6  5,41 5,28 5,93 
0-9  7,67 7,46 8,49 
0-12  10,12 9,85 11,0 
0-15  12,72 12,45 13,67 
0-18  15,32 15,13 16,30 

 
4-кесте мəліметтері əртүрлі кезеңдердегі салмақтық өсу коэффициенттерінің етті-сүтті өндірістік 

типтегі бұқашықтарда жоғары болғанын көрсетеді. Орташа тəуліктік салмақ қосуын зерттеу ғылыми-
шаруашылық тəжірибе барысында жүргізілді. Біз алған материалдарды 5-кестені зерттеп, талдау 
арқылы қарастыруға болады (5-ші кесте). 
 

5 кесте – Бұқашықтардың тірі салмағының орташа тəуліктік өсімі, г 
 

Жасы, ай Өндірістік типтер 
Сүтті Сүтті-етті Етті-сүтті 

0-3  794±17,5 808±18,0 879±16,8 
3-6  676±14,7 685±12,9 850±18,7 
6-9  755±16,2 756±15,8 892±17,5 
9-12  810±18,3 812±17,2 901±17,3 

5-кестенің жалғасы 
 

12-15  855±19,4 869±18,4 914±19,2 
15-18  899±17,2 898±16,3 908±15,9 
0-18  850±19,6 855±18,7 915±18,3 

 
Ұсынылған кестелік мəліметтерден тəжірибедегі жануарлардың өсу қарқындылығы іс жүзінде бір 

жарым жасқа дейін ең жоғары болғаны көрінеді. Сонымен қатар етті-сүтті типтегі бұқашықтар 15-тен 18 
айға дейінгі кезеңде алдыңғы кезеңмен салыстырғанда тəуліктік салмақ қосуын біршама төмендетті (7г-
ға). Əрине, орташа тəуліктік өсімнің мұндай деңгейі, өсу процесінің қарқындылығы мен шиеленістілігі, 
салыстырмалы өсу жылдамдығы өмірдің барлық кезеңдерінде жеткілікті жоғары азықтандыру деңгейін 
жəне протеинмен қамтамасыз етілуін талап етті. Сондықтан мұнда өмірдің барлық кезеңдерінде бір азық 
өлшеміне 106,4-тен 106,9 г-ға дейін қорытылатын протеин келгенін жəне өсіру нəтижелері нақты ғылыми 
қызығушылық тудыратынын атап өткен жөн. 

Жоғарыда айтылғандардың барлығына қосымша ретінде, 1-суретте біз бұқашықтардың тірі сал-
мағының жасқа тəуелділігінің сызықтық регрессиясын келтірдік. Регрессиялық сызықтар жануарлардың 
жасы мен олардың тірі салмағының артуы арасындағы байланыстың жоғары тығыздығын көрсетеді  
(1-ші сурет). 
 

 
1 сурет – Əртүрлі өндірістік типтегі бұқашықтардың тірі салмағының жасқа  

тəуелділігінің сызықтық регрессиясы 
 

Сонымен қатар біз «өндірістік тип» пен орташа тəуліктік өсім бойынша дисперсиялық талдау жүр-
гіздік. Эксперименттік деректерді статистикалық өңдеу вариациялық статистика əдістерін қолдану 
арқылы жүргізілді. Өндірістік типтің тірі салмақ пен орташа тəуліктік өсім көрсеткіштеріне əсерін бағалау 
үшін бір факторлы дисперсиялық талдау (ANOVA) қолданылды. Фактор əсерінің күші η² коэффициенті 
бойынша бағаланды. Тірі салмақтың жасқа тəуелділігін зерттеу үшін детерминация коэффициентін R² 
анықтай отырып, сызықтық регрессиялық талдау жүргізілді. Есептеулер тəжірибе барысында алынған 
орташа мəндер мен орташа қателіктер негізінде орындалды. 

Бір факторлы дисперсиялық талдау нəтижелері «өндірістік тип» факторының 3 айлық жастағы 
бұқашықтардың тірі салмағына статистикалық тұрғыдан маңызды əсер етпегенін көрсетті (F=2,290; 
p=0,117), алайда 6 айлық жастан бастап бұл фактордың əсері сенімді бола бастады жəне тəжірибе 
соңына дейін сақталды. Ең жоғары əсер күші 12 айлық жаста анықталды (F=17,027; p<0,001; η²=0,508), 
бұл өндірістік типтің жануарлардың тірі салмағының қалыптасуына айтарлықтай үлес қосатынын көр-
сетеді (6-шы кесте). 
 

6 кесте – Əртүрлі өндірістік типтегі симменталь тұқымды бұқашықтардың тірі салмағына 
жүргізілген бір факторлы дисперсиялық талдау нəтижелері 
 

Көрсеткіш 
 

SS фактор df MS фактор F-критерий p-value η² 
Тірі салмақ, 3 ай 486.96 2; 33 243.48 2.290 0.117089 0.122 
Тірі салмақ, 6 ай 3924.56 2; 33 1962.28 11.153 0.000199 0.403 
Тірі салмақ, 9 ай 9990.96 2; 33 4995.48 12.924 0.000072 0.439 
Тірі салмақ, 12 ай 13378.64 2; 33 6689.32 17.027 0.000008 0.508 
Тірі салмақ, 15 ай 14543.28 2; 33 7271.64 13.075 0.000066 0.442 
Тірі салмақ, 18 ай 17752.88 2; 33 8876.44 13.819 0.000044 0.456 

Орташа тəуліктік өсімге жүргізілген дисперсиялық талдау өндірістік типтің ең айқын əсері 3–6 жəне 
6–9 айлық кезеңдерде байқалғанын көрсетті, мұнда айырмашылықтар өте жоғары сенімді болды 
(тиісінше F=19,670 жəне F=22,770; p<0,001). Бұқашықтардың тірі салмағының орташа тəуліктік өсіміне 
жүргізілген бір факторлы дисперсиялық талдау нəтижелері 7-ші кестеде көрсетілген (7-ші кесте). 
 

7 кесте – Бұқашықтардың тірі салмағының орташа тəуліктік өсіміне жүргізілген бір факторлы 
дисперсиялық талдау нəтижелері 
 

Көрсеткіш SS фактор df MS фактор F-критерий p-value η² 
Орташа тəуліктік өсім, 
0–3 ай 46966.67 2; 33 23483.33 6.829 0.003299 0.293 

Орташа тəуліктік өсім, 
3-6 ай 222120.67 2; 33 111060.33 19.670 0.000002 0.544 

Орташа тəуліктік өсім, 
6-9 ай 132600.67 2; 33 66300.33 22.770 0.000001 0.580 

Орташа тəуліктік өсім, 
9-12 ай 54978.00 2; 33 27489.00 8.713 0.000916 0.346 

Орташа тəуліктік өсім, 
12-15 ай 24156.67 2; 33 12078.33 3.089 0.058893 0.158 

Орташа тəуліктік өсім, 
15-18 ай 672.67 2; 33 336.33 0.121 0.885484 0.007 

Орташа тəуліктік өсім, 
0–18 ай 32400.67 2; 33 16200.33 4.285 0.022271 0.206 

 
12–15 айлық жаста сенімділікке бейімділік байқалды (p=0,059), ал 15–18 айлық кезеңде топтар 

арасындағы айырмашылықтар іс жүзінде жойылды (F=0,121; p=0,885). Бұл əртүрлі өндірістік типтегі 
бұқашықтардың өнімділік қасиеттерінің ең жоғары дифференциациясы постэмбрионалдық дамудың 
ерте жəне орта кезеңдерінде байқалғанын көрсетеді. 

Бұқашықтарды өсірудің экономикалық тиімділігі азық шығындары, алынған тірі салмақ өсімі жəне 
өнімді шартты түрде өткізу негізінде бағаланды. Есептеулер жануарларды 18 айлық жаста бордақылау 
аяқталғаннан кейін тəжірибелік деректер негізінде жүргізілді. 

Экономикалық тиімділікті анықтау кезінде келесі көрсеткіштер ескерілді: – азық шығындары (азық 
өлшемімен); – 1 азық өлшемінің өзіндік құны; – тірі салмақтың жалпы өсімі; – 1 кг тірі салмақты өткізу 
құны; – пайда жəне рентабельділік деңгейі (8-ші кесте).  
 

8 кесте – Бұқашықтарды өсірудің экономикалық тиімділігі 
 

Көрсеткіш Сүтті Сүтті-етті Етті-сүтті 
18 айдағы тірі салмақ, кг 459,8 472,0 513,5 
Жалпы өсім, кг 429,8 440,8 482,0 
Азық шығындары, азық өлш. 3010 3020 3030 
Азыққа кеткен шығын, тг 361200 362400 363600 
1 кг өсімнің өзіндік құны, тг 840 822 754 
Өнімді өткізуден түскен түсім, тг 551760 566400 616200 
Пайда, тг 190560 204000 252600 
Рентабельділік, % 52,7 56,3 69,5 

 
Ескерту: Есептеулер үшін орташа нарықтық көрсеткіштер қабылданды (Солтүстік Қазақстан жағдайы): – 1 азық 
өлшемінің құны – 120 теңге; – 1 кг тірі салмақты өткізу бағасы – 1200 теңге. 
 

Алынған мəліметтер əртүрлі өндірістік типтегі бұқашықтарды өсірудің экономикалық тиімділігінде 
айтарлықтай айырмашылықтар бар екенін көрсетті. Анықталғаны:  

- тірі салмақтың ең жоғары жалпы өсімі етті-сүтті типтегі бұқашықтарда алынды (482,0 кг); 
- олардағы 1 кг өсімнің өзіндік құны ең төмен болды (754 тг), бұл басқа топтармен салыстырғанда 

10–12%-ға төмен; 
- ең жоғары пайда бір басқа шаққанда 252600 тг құрады, бұл сүтті тип көрсеткіштерінен 32,6%-ға 

жоғары; 
- рентабельділік деңгейі 69,5%-ға жетті, бұл зерттелген топтар арасындағы ең жоғары көрсеткіш 

болып табылады. 
Сүтті-етті типтегі бұқашықтар барлық экономикалық көрсеткіштер бойынша аралық орын алды, 

ал сүтті типтегі жануарлар ең төмен тиімділікпен сипатталды. 

Экономикалық талдау нəтижелерін дисперсиялық жəне корреляциялық талдау деректерімен 
салыстыру мыналарды көрсетеді: 

- жоғары өсу қарқындылығы (r = 0,82–0,91) пайданың артуымен тікелей байланысты;  
- өндірістік типтің өнімділікке əсері (η² 0,50-ге дейін) экономикалық тиімділікке айналады;  
- өзіндік құнның төмендеуі азықтың салмақ қосумен жақсы өтелуіне байланысты.  
Қорытынды. Осылайша, биологиялық көрсеткіштердегі статистикалық тұрғыдан маңызды айыр-

машылықтардың тікелей экономикалық көрінісі бар. Экономикалық талдау жануарлардың өнімділігін 
биологиялық бағалау нəтижелерін растады. Етті-сүтті типтегі бұқашықтардың басқа топтардан тек өсу 
көрсеткіштері бойынша ғана емес, сонымен қатар ең жоғары экономикалық қайтарымдылықты қамта-
масыз ететіні анықталды. Бұл оларды Солтүстік Қазақстан жағдайында сиыр етін өндіру кезінде кеңінен 
пайдалануға ұсынуға мүмкіндік береді. 

Осылайша, биологиялық жəне экономикалық артықшылықтардың үйлесуі етті-сүтті өндірістік 
типті Солтүстік Қазақстан жағдайында сиыр етін өнеркəсіптік өндіру үшін ең перспективалы тип етеді. 

Мүдделер қақтығысы: Авторлар мүдделер қақтығысының жоқ екенін мəлімдейді. 

